AdYH

Telebistako lehiaketa

Audioaren erreferentzia: Bagoaz A2B14 Telebistako lehiaketa
Maila: A2

Helburua: Intereseko informazioa ematea eta jasotzea.
Funtzioa: Zerbait dakiten galdetu eta erantzutea.

Azken ekintza: Lehiaketa bat montatzea.

Adierazpide linguistikoak:

e Joan nahi dut eta joatea nahi dut bereiztea.

e Lexikoa.

1- IKUSI AURRETIK

1.1 Badakizu...

lfB G Gaur lehiaketei buruz arituko gara. Jarri talde txikitan eta
komentatu puntu hauek:

e Zenbat telebista-lehiaketa ezagutzen dituzue?

e Zein da zuen gustukoena?

e Parte hartu duzue inoiz horrelako batean?

e Eta zuen lagunen batek?

2 - IKUSI BITARTEAN

2.1 Ezetz asmatu!

>
ﬂ },8 / Ikusi elkarrizketa eta lagunekin adostu erantzunak.

Nondik eta zertarako deitu diote Josuri? Telebistatik, lehiaketa baterako.

Zergatik ez du nahi Josuk Amaia aurkeztea? Irabazi egingo diolako.

2.2 Berriro!

~J
ﬂ "fg / Ikusi elkarrizketa berriro.

Zergatik ez dio ezer kontatu Amaiari? Lotsa pixka bat ematen ziolako.
Zenbat denbora falta da lehiaketarako? Astebete.

Nolakoa da lehiaketa? Era guztietako galderak dira, eta bi lehiakide.
Zergatik dago urduri? Ez dakielako nola prestatu.

3 - IKUSI ONDOREN

3.1 Zer nahi duzu?

58 f Testuan nahi izan aditza agertu da zenbaitetan. Binaka jarrita esaldi hauetan zer ikusten duten
berezi komentatu behar dute. Hortik abiatuta Nahi izan aditzarekin noiz erabili infinitiboa eta noiz
nominalizazioa azalduko dugu.

JOSU.— Bueno, Amaia, gaurkoan zer nahi duzu, kopiak ateratzea ala eskaneatzea? Maisu bihurtu

naiz tramankulu hau erabiltzen.
AMAIA.— Eskaneatzea, motel, beti bezala.

AMAIA.— Astebetean prestatu nahi duzu?

JOSU.— Bueno, zuk lagunduko didazu, ezta?

AMAIA.— Nik? Nola nahi duzu laguntzea?
Nahi izan aditzarekin doan aditza infinitiboan jartzen da subjektua errepikatzen denean:
Zuk bihar etorri nahi duzu.

Eta nominalizatuta subjektua desberdina denean:
Zuk bihar etortzea nahi duzu (ni).

3.2 Nork etorri nahi du?

58 f Hori ikusita saia zaitezte hutsune hauek betetzen:

Amaiak nahi du Josuk dokumentu bat eskaneatzea, eta Josuk gauza bat kontatu nahi dio Amaiari.
Josuk telebistako programa batean parte hartu nahi du, eta nahi du Amaiak laguntzea, baina ez du nahi
Amaiak programan parte hartzea.

3.3 Orain gure txanda!

b1 58 / : , , P
AR Orain guk hartuko dugu parte lehiaketa batean. Binaka jarrita, irakasleak letra bat esango
du, eta zuek horrelako fitxa bat bete beharko duzue letra horrekin hasita:

Letra: E
Euskal izena Objektua Euskal Herriko herria Aditza Janari/edaria
Edurne edalontzi Elduaien etorri eztia

Bikote batek bukatzen duenean bale! esango du, eta kontatzen hasiko gara.

Asmatutako hitz bakoitzeko, 10 puntu lortuko dira; hitza beste inork erabili badu, 5.

Hori egindakoan, irakasleak beste hitz bat botako du. Azkenean puntu gehien lortzen duen bikoteak
irabaziko du.

TRANSKRIPZIOA

JOSU.— Bueno, Amaia, gaurkoan zer nahi duzu, kopiak ateratzea ala eskaneatzea? Maisu bihurtu naiz
tramankulu hau erabiltzen.

AMAIA.— Eskaneatzea, motel, beti bezala.

JOSU.— Ados.

Tarte batez isilik egon eta gero.

JOSU.— A! ez nintzen gogoratzen, berri on bat daukat zuri kontatzeko!
AMAIA.— Orain ere izango dugu kontu xelebreren bat...

JOSU.— Telebistatik deitu didate, lehiaketa batean parte hartzeko!
AMAIA.— Deitu egin dizute? Izena emango zenuen, ezta?

JOSU.— Bai, noski!

AMAIA.— Eta ez zenidan ezer esan?

JOSU.— Bueno, lotsa pixka bat ematen zidan.

AMAIA.— Lotsa zuri? Sinestezina!

JOSU.— Kontua da datorren astean joan behar dudala, eta oso urduri nago!
AMAIA.— Kar-kar-kar! Zu telebistan lehiaketa batean? Kar-kar-kar!
JOSU.— Zergatik egiten duzu barre?!

AMAIA.— Barkatu, barkatu, barkatu.

ETENA

AMAIA .- Eta nolakoa da lehiaketa?

JOSU.— Era guztietako galderak dira, eta bi lehiakide. Diru asko irabaziko dut! Bidaia bat egiteko,
parrandarako...!

AMAIA.— Bueno, horretarako bestea baino hobea izan beharko duzu.

JOSU.— Horixe, eta izango naiz... Baina ez dakit nola prestatu: zer irakurri, zer kontsultatu... Horregatik
nabil urduri.

AMAIA.— Astebetean prestatu nahi duzu?

JOSU.— Bai, badakit ezinezkoa dela, baina sikiera gauzatxo batzuk freskatu...

AMAIA.— Niri oso zaila iruditzen zait astebetean prestatzea, Josu.

JOSU.— Bueno, zuk lagunduko didazu, ezta?

AMAIA.— Nik? Nola nahi duzu laguntzea?

JOSU.— Ba ez dakit! Yoga egiten, edo Pilates, edo kontzentratzeko ariketak...

AMAIA.— Baina, baina zer uste duzu, maisu budista bat naizela?

JOSU.— Sorgina bai behintzat!

AMAIA.— Eta ni aurkezten banaiz?

JOSU.— Ez, mesedez, zuk irabazi egingo didazu eta!

AMAIA.— Bai, zera!

JOSU.— Bueno, oraingoan ni joango naiz, eta gero gerokoak.

AMAIA.— Bueno, ikusiko dugu! Goazen, Einstein!



